
 REZYUME 
 Maqolada musiqiy fanlarni o'qitishda kompyuter texnologiyalaridan foydalanishi ko'rib chiqilgan. Sibelius musiqiy 

muharriridan foydalanish metodikasi. Dasturning asosiy xususiyatlari, qo'llash usullari, dastur interfeysi, partituralarni 
tahrirlash bayon etilgan. Ushbu maqola talabalar va musiqa o'qituvchilariga musiqiy faoliyat jarayonida musiqa 
muharrirlarining cheksiz imkoniyatlaridan samarali foydalanish imkoniyatini ochib beradi. 

РЕЗЮМЕ 
В статье рассматривается использование компьютерных технологий в обучении музыкальным предметам. Ме-

тодика использования музыкального редактора Sibelius. Приведены основные особенности программы, способы 
применения, интерфейс программы, редактирование партитуры. Данная статья даѐт возможность студентам и учи-
телям музыки эффективно использовать неограниченные возможности музыкальных редакторов в процессе музы-
кальной деятельности. 

SUMMARY 
The article discusses the use of computer technology in teaching musical subjects. Methodology of  using the Sibelius 

music editor. There is given main features of the program, methods of application, program interface, editing scores. This 
article enables students and music teachers to effectively use the unlimited possibilities of music editors in the process of 
musical activity. 

Mektepte texnologiya pánin úyretiwde joqarı 

nátiyjelerge erisiwde  sabaq túrleri, tipleri hám formalarına 
sáykes keliwshi oqıtıw usılların, yaǵniy tálim 
texnologiyaların durıs tańlawǵa  baylanıslı. 

Sabaq tálim-tárbiya procesiniń orayı bolıp esaplanadı. 
Sonıń ushın, dáwir talabına say qániygelerdi tayarlawda 
mekteptiń ornı girewli ekenligin bárshemiz bilemiz. 
Mektepte sabaqqa όz aldına dıqqat qaratıladı hám 
oqıtıwshınıń zaman talabına say sabaq όtiwin talap etedi. 
Oqıtıwshı  barlıq waqqıtta όziniń aldına qoyǵan maqsetine 
erisiwge háreket etedi. 

Mekteplerde texnologiya pánin oqıtıwda da belgili 
alımlar menen metodistler, dóretiwshi oqıtıwshılar bugingi 
sabaq qanday bolıwı kerek, ol aldıńǵı  όtilgen sabaqtan  
nesi menen parıq qılıwı mumkin degen sorawǵa juwap 
bergizedi. Usınnan kelip shıǵıp, oqıw-tárbiya procesiniń 
mazmunıda jańalanadı, mekteptegi tálim-tárbiya procesiniń 
sıpatınıń artıwına, oqıw procesin shólkemkestiriwge  itibar 
kusheyedi. 

Mekteplerde házirgi waqıtta texnologiya páni 
oqıtıwshıları oqıwshilarǵa orınlanatuǵın zatlardıń ulgisin 
tayarlaydı. Bul oqıwshılarda ol zattıń qalay tayarlanıw 
usılların tolıq kόz aldına keltire almaydı. Sonlıqtan da 
birinshi gezekte,  oqıwshılarǵa islenetuǵın zattıń yamasa 
buyımnıń hár qıylı kόrinisleriniń sızılması sızılıp kόrsetilse, 
olardıń qıyalında sol zattıń kόrinisi tolıq sáwlelenedi.  

Mektep oqıwshılarında sızbashılıqqa  degen túsinikti 
rawajlandırıw, sızbashılıq qurallarınan  texnologiya 
sabaqlarında qollana biliw, sızıw qurallarınıń bir birinen 
όzgesheliklerin túsinip jetiw hám de hár birin όz ornında 
paydalana bilse, onda biziń isleniwi tiyis bolǵan ámeliy 
jumıslarımızdıń sapalılıǵı artadı. Ámeliy jumısımızdı  
orınlaw barısında belgili  formaǵa kelgenligi hám onıń  
ıqsham etip soǵılǵanlıǵınıń  guwası bolamız.    

Demek, mektep oqıwshılarına texnologiya páni  menen 
sızbashılıq pánleriniń bir-biri  menen baylanısınıń bar 
ekenligi aytıp túsindirilip όtildi. Sızbashılıq pániniń  
texnikalıq  standartları  tiykarɪnda, oqıw ustaxanalarında  
ámeliy jumıslardı orınlaw barɪsında sızbashılıq pániniń 
usılların qollanɪw, sızbashılıq qurallarınan  durıs 

paydalanıwdı, sızbashılıq usılların sızılmalarda mısallar 
menen kόrsetip όtiledi. 

Oqıw ustaxanalarında ámeliy jumıslardı orınlaw 
barɪsında oqıwshılarda, sızbashılıq pani menen texnologiya 
pánleriniń bir-biri menen baylanıslı ekenligi tuwralı  túsinik  
payda boladı.  Bul,  όz gezeginde, oqıwshılardıń  
sızbashılıq páninen alǵan bilimlerin  texnologiya táliminde 
qollanılatuǵınɪna isenim payda boladı.  Mektep 
oqıwshılarınıń sızbashılıq pánin tabıslı ózlestiriwi  
texnologiya  sabaqlarınan grafikalıq suwretlewdiń qaǵıyda 
hám hár qıylı usılların jaqsı úyrengenligine  baylanıslı 
boladı. 

Texnologiya táliminde ámeliy shınıǵıwlardı 
orınlawda oqıwshılarǵa buyımlardıń qanday 
geometriyalıq formalardan ibarat ekenligi sızılma 
kόrinisinde tusindirilip kόrsetilip barılsa, oqıwshılardıń sol 
buyım haqqındaǵi túsinikleri jáne de bayıydı, buyımdı 
tayarlaw jumısları ańsatlasadı . 

Texnologiya tálimi sabaqlarında oqıwshılardıń erkin 
ámeliy jumısların durıs shόlkemlestiriw paydalı usıllardan 
biri. Bul oqıwshılardıń erkin pikirlewin, pánlerden alǵan  
ámeliy bilimlerin ortaqlasıw arqalı ámelde qollanıw, 
bilimin rawajlandırıwǵa xızmet etedi. Sonı  aytıp όtiw 
kerek, erkin máseleler dúziliwi όzine tán qıyınshılıqlarǵa 
iye. Sol sebepli aldı menen ámeliy máselelerdiń qanday 
kόriniste bolıwı hám olardan durıs paydalanıw usılların 
puxta úyrenip alıw kerek. 

 
(1-sızılma) 

Sızılmada ―konus‖ tárizli  detaldıń  geometriyalıq 
súwretleniwi hám olardı  geometriyalıq denelerge  ajıratip 
analizlewge mısal:  1-konus; 2-kesik konus;         3- сilindr. 

Bul jerde sızılmanı detallarǵa ajıratıw usıllarınan 
paydalanıp islengen mısal bolıp esaplanadı (1-sızılma). 



                                                                                       Ilim hám jámiyet. №1.2021 

                                                                                                                          74 
 

Sızılmalardaǵı ólshemler (mm) de kórsetiledi, sanlar 
jazıladı, lekin ólshew birligi jazılıp qoyılmaydı. Sızbashılıq 
páninde sızılmalarǵa  ólshemler qoyıw qaǵıydalarına 
tiykarlanǵan halda, όlshem qoyıwshı sızıqlar bir-birine 
parallel sızıladı al, qosımsha shıǵarıwshı sızıqlar bolsa olar 
bir-biri menen kesilispewi kerek, όlshem kόrsetiwshı sanlar 
όlshem sızıǵınıń dál ortasına jazılıwı tiyis. Biz tómende 
kórsetilgen juqa metaldan islengen qutıshanıń jayılmasın 
kórip turmız. Bul qutısha jayılmasında  kórsetilgen όlshem 
qoyıwshı hám shıǵarıwshı sızıqlar, όlshem sanları, buklew  
(bugiw) ornın kırsetiwshi shtrix-funkter sızıqları biz 
joqarıda aytıp όtilken sızbashılıq qaǵıydalarına tiykarlanǵan 
halda durıs orınlaǵan.(2-sızılma) 

 
2-sızılma 

    Ólshemlerdi qoyıwda ólshem shegaraların kórsetiw 
ushın  jeńishke tutas tuwrı sızıqlar júrgiziledi, olar 
shıǵarıwshı sızıqlar dep ataladı. 2-sızılmada injenerlik 
grafikası pániniń sızıqtıń turleri hám όlshem qoyıw usılların 
paydalanıw arqalı  sızılma orınlanǵan.(2-sızılma, a-
qutıshanıń tayar forması,  b-qutıshanıń jayılması.) Bul 
qutıshanıń jayılmasın sızıw ushın, qanday da bir 
geometriyalıq formaǵa iye denelerdiń jayılmasın sızıp 
úyreniwge tuwra keledi. Bul injenerlik grafikası páninde  
geometriyalıq  denelerdiń  úsh tegisliktegi proekciyasın 
jasawda, aksanometriyasın  qurıwda  hám jayılmasın 
jasawda úyreniledi. Mine, usı tiykardan kelip shıqqan halda  
injenerlik grafikasınıń usı aytıp όtilgen sızıw usılların  bilip 
úyrenip,  texnologiya páninde ámeliy sabaqlardı όtiw 
barısında qollana aladı. Dáslep  biz ámeliy jumıstı orınlaw 
ushın, juqa metal tańlap alamız hám metal betine kerekli 
bolǵan όlshemler tiykarında sızbashılıq páninde  uyrenilgen 
sızıq turlerinen paydalanamız (2-sizilma). 

    Mektep ustaxanasında ámeliy jumıslardı orınlawda, 
aǵashqa islew beriw arqalı όzimizge tiyisli bolǵan reje 
boyınsha qus uyasın salıw tańlanǵan bolıp, bul ámeliy 
jumıstı orınlaw ushın aǵash materiyalın tańlap alamız hám 
oǵan kerekli islew beremiz. Dáslep  onıń  όlshemleri  
boyınsha  detallarǵa  ajıratıp, sızılmasın aldın ala  sızıp 
úyrenip  shıǵamız  hám όlshemleri boyınsha aǵashtı  kesip 
tayarlaymız. (3-sızılma)da kόrsetilgen όlshem boyınsha hár 
bir detal  tolıq tayarlanǵannan  keyin  olardı  bir-biri menen 
biriktiremiz. (3-sızılma)da kόrsetilgen forma tiykarında 
aǵashǵa islew beremiz. Bul sızilma, qus uyasınıń qaptal 
tárepiniń úsh tegisliktegi proekciyalanǵan  kόrinisi  bolıp 
esaplanadı. 

 
3-sızılma 

 
Qus uyasınıń texnikalıq kόrinisi (a)  hám detallarǵa 

ajıratılǵan sızılması (b). 
3-sızılmada kórsetilgen  
 

 
 4-sızılma                                              5-sızılma 
 
(4-sızılma)da qus uyasınıń bas kόrinis sızılması 

kόrsetilgen hám tegisliklerdegi proekciyaları orınlanǵan. 
Detaldıń qaptal betki sızılması: 1-bas kόrinisi, 2-shep tárep-
ten qaraǵan kόrinisi, 3-joqarıdan qaraǵan kόrinisi. a-
tiykarǵı sızıq, b-shtrixlaw sızıǵı, v-όlshem hám shıǵarıw 
sızıqları, g-shtrix punkter sızıǵı. 

Juwmaqlastırıp aytqanda, texnologiya pánin úyreniwde 
sızbashılıq pániniń ayırım usıllarınan paydalanıp sabaq 
όtiwdi talap etiledi:  

- birinshiden όlshemler (mm) esaplanıp qoyılıwı tiyis, 
biraq όlshem belgisi jazılıp qoyılmayı kerek ekenligi 
úyrenildi, 

- ekinshiden sızıq turlerinen όz ornında, durıs qollana 
biliw  hám de  járdemshi sızıqlar bir-biri menen keslispewi 
kerek ekenligin túsindi, 

- ushinshiden  όlshem  kόrsetiwshi  sanlar όlshem 
sızıǵınıń dál ortasına jazıp qoyılıwı kerek ekenligi 
haqqındaǵı tiyisinikke iye boldı,  

- tόrtinshiden,  όlshem qoyıwshı sızıqlar, járdemshi 
sızıqlar, bir-birine parallel sızılıwın talap etiledi, 

- besinshiden, detaldıń texnikalıq súwretin hám 
aksanometriyalıq kόrnisin jasawdı úyreniw, tegisliklerge 
durıs proekciyalaw usılların qollanıwdı usınıs etiledi. 
Demek, texnologiya páninen ámeliy sabaqlar όtiwde 
sızbashılıq  páninen úyrenilgen sızıw usıllarınan 
paydalanıw arqalı islegen buyımlarımızdıń aldınan mektep 
oqıwshılarınıń qıyalıy kόz aldında sáwleleniwin hám bul 
boyınsha tiykarǵı túsiniklerge iye bolıwına erisiledi. Bul όz 
gezeginde, oqıwshılar tárepinen islenetuǵın buyımnıń 
ıqsham hám sıpatlı shıqqanlıǵın kόriwimizge boladı.   

Ádebiyatlar 
1. Xalimov M. Chizma geometriya va muhandislik grafikasi. -Т.: «Voris», 2013. 
2. Kurbonov B. Mehnat ta‘limini o‘qitish metodikasi, kasbtanlashga yo‘naltirish –Gulistan: 2016.  
3. Тищенко А.Т., Симененко В.Д. ‖Технология‖. –Москва: ‖Вентана-Граф‖. 2013. 
4. Rahmanov I. va b. Chizmachilik. -Toshkent: «Voris»,  2016. 

REZYUME 
Ushbu  maqolada texnologiya fanini  o‘qitishda  chizmashilik  fanining  ayrim elementlarini  qo‘llash  orqali dars  o‘tish  

va chizmashilik  fanining  davlat standarti  talabini  inobatqa  olish  nazarda  tutiladi. 
РЕЗЮМЕ 

В статье предусмотрено обучение технологии с использованием отдельных элементов черчения  и с учѐтом 
требований государственного стандарта. 

SUMMARY 
This article provides teaching technology using individual elements of drawing and taking into account the require-

ments of the state standard. 
 


